
UR-026; 010-1/03

IZVJEŠTAJ/IZVJEŠĆE O REVIZIJI FINANSIJSKIH/FINANCIJSKIH IZVJEŠTAJA/IZVJEŠĆA 

na dan 31.decembra/prosinca 2002. godine

FEDERALNO MINISTARSTVO POLJOPRIVREDE, VODOPRIVREDE I ŠUMARSTVA

Sarajevo, maj/svibanj 2003. godine

MENADŽMENTU MINISTARSTVA

IZVJEŠTAJ/IZVJEŠĆE REVIZORA

1. Obavili smo reviziju finansijskih/financijskih izvještaja/izvješća Ministarstva poljoprivrede, vodoprivrede i šumarstva iskazane na dan 31.12.2002. godine. Za ove izvještaje/izvješća odgovorno je Ministarstvo poljoprivrede vodoprivrede i šumarstva kao budžetski/proračunski korisnik. Naša odgovornost svodi se na izražavanje mišljenja o tim finansijskim/financijskim izvještajima/izvješćima na osnovu provedene revizije.

Reviziju smo obavili, na osnovu ovlaštenja u skladu sa Zakonom o reviziji budžeta/proračuna u F BiH i u skladu sa INTOSAI međunarodnim standardima. Ovi standardi zahtijevaju planiranje i obavljanje revizije tako da revizija pruži razumno uvjerenje o tome ima li u finansijskim/financijskim izvještajima/izvješćima značajnih pogrešaka, kao i da li su finansijske/financijske transakcije izvršene u skladu sa zakonskim propisima. Revizija je uključila ispitivanje, testiranje i prikupljanje dokaza koji potkrepljuju iznose i objave u finansijskim/financijskim izvještajima. Revizija je također obuhvatila ocjenu primjenjenih računovodstvenih načela i vrednovanje sveukupne prezentacije finansijskih/financijskih izvještaja/izvješća i ocjenu primjene propisa. Vjerujemo da je provedena revizija pouzdan osnov za izražavanje našeg mišljenja.

2. Po obavljenoj reviziji finansijskih/financijskih izvještaja/izvješća na dan 31.12.2002.godine, ukazujemo na slijedeće činjenice:

popis imovine i obaveza nije izvršen u skladu sa Pravilnikom o knjigovodstvu budžeta/proračuna u F BiH, odnosno Ministarstvo nije u potpunosti regulisalo evidenciju svih stalnih sredstava;

· Ministarstvo nije radno-pravni status zaposlenih rješavalo u skladu sa Zakonom;

· naknade troškova zaposlenih nisu se isplaćivale u skladu sa Uredbom o naknadama i drugim materijalnim pravima rukovoditelja izvršnih organa vlasti F BiH i službenika federalnih ministarstava i drugih tijela federalne uprave i Uredbe o izmjenama i dopunama iste;

preispitati opravdanost rada članova komisija i za takve poslove ne treba angažovati zaposlene kojima su takvi poslovi u opisu redovnih radnih aktivnosti u skladu sa Pravilnikom o unutrašnjoj organizaciji;

Ministarstvo nije u potpunosti postupilo po preporuci Ureda za reviziju budžeta/proračuna u F BiH u Izvještaju/Izvješću o reviziji za 2001. godinu.

Po našem mišljenju, a na osnovu provedene revizije, finansijski/financijski izvještaji/izvješća osim napomena pod tačkom 4. daju istinit i fer prikaz o finansijskom/financijskom stanju Federalnog ministarstva poljoprivrede vodoprivrede i šumarstva na dan 31.12.2002. godine.

IZVJEŠTAJ O OBAVLJENOJ REVIZIJI

1 Uvod

Na osnovu ovlaštenja u skladu sa Zakonom o reviziji budžeta/proračuna u FBIH obavljena je revizija finansijskih izvještaja i usklađenosti poslovanja sa zakonskim propisima za 2002. godinu. Revizija se obavlja u kontinuitetu počev od fiskalne 2000. godine, a predmet ove revizije su bili finansijski izvještaji za 2002. Godinu, kao i izvršene finansijske transakcije, uključujući procjenu usklađenosti sa primjenjenim zakonima i propisima.

Revizijski uvid u dokumentaciju je izvršen, sa povremenim prekidima, u periodu od 17.03 - 04.04. 2002. godine.

Reviziju su obavili revizori Ureda za reviziju budžeta/proračuna u FBiH:

· V. Gadžić, dipl.oec.

· K. Bihorac, dipl.oec.

2 Opći podaci 

Federalno ministarstvo poljoprivrede, vodoprivrede i šumarstva (u daljem tekstu Ministarstvo), osnovano je Zakonom o federalnim ministarstvima i drugim tijelima federalne uprave . Ministarstvo kao federalno tijelo vrši upravne, stručne i druge poslove koji se odnose na nadležnost Federacije iz oblasti poljoprivrede, vodoprivrede i šumarstva, a na temelju Zakona o federalnim ministarstvima i drugim tijelima federalne uprave.

Ministarstvom rukovodi ministar koji koordinira i nadzire aktivnosti Ministarstva, provodi federalnu politiku i izvršava federalne zakone i druge federalne propise iz nadležnosti svog ministarstva i izvršava zadatke i druge poslove utvrđene Ustavom i Federalnim zakonom.

Organizacijske jedinice utvrđene Pravilnikom o unutarnjoj organizaciji Federalnog ministarstva poljoprivrede, vodoprivrede i šumarstva su:

1. Kabinet Ministra,

2. Sektor za poljoprivredu,

3. Sektor za veterinarstvo,

4. Sektor za vodoprivredu,

5. Sektor za šumarstvo,

6. Poljoprivredni inspektorat,

7. Veterinarski inspektorat,

8. Vodoprivredni inspektorat,

Šumarski inspektorat,

9. Odjeljenje za pravne i opće poslove.

Pravilnikom o izmjenama i dopunama Pravilnika o unutarnjoj organizaciji Ministarstva na koji je saglasnost dala Vlada FBiH, u Sektoru poljoprivrede formirane su dvije unutrašnje organizacione jedinice i to: Odsjek za praćenje i razvoj poljoprivrede i Odsjek za novčane podsticaje i projekte u poljoprivredi. 

Pravilnikom o dopunama Pravilnika o unutarnjoj organizaciji Ministarstva na koji je Vlada takođe dala saglasnost u sastav Ministarstva ulazi i Federalna uprava za šumarstvo sa sjedištem u Sarajevu.

Sredstva za rad Ministarstva obezbjeđuju se iz Federalnog Budžeta. Ministarstvo ostvaruje i vlastite prihode koji se uplaćuju na Jedinstveni račun Trezora.

Prema platnom spisku u Ministarstvu na dan 31.12.2002. godine je bilo 92 zaposlenika.

U 2002. god. Ministarstvo je bilo smješteno u iznajmljenom prostoru površine 1110 kvad. met. poslovne zgrade u Ulici Mehmeda Spahe broj 3, Sarajevo, uz plaćanje zakupnine.

Finansijsko poslovanje u revidiranoj godini obavljalo se preko Jedinstvenog računa Trezora.

3 Cilj revizije

Cilj revizije finansijskih izvještaja Ministarstva je da se utvrdi da li su oni pripremljeni u svakom značajnom pogledu u skladu sa svom zakonskom važećom regulativom, da se da ocjena računovodstvenog sistema, kao i ocjena sistema internih kontrola u smislu, da li je prikladno postavljena za sprečavanje ili otkrivanje značajno pogrešnog prikazivanja, kao i pribavljanje realne osnove da li finansijski izvještaji odražavaju tačan i istinit prikaz poslovanja tokom godine i stanja na kraju godine.

Cilj revizije je postizanje potpune transparentnosti u radu Ministarstva, kao i javna odgovornost menadžmenta za zakonitost rada, uspješno i efikasno obavljanje, odnosno provođenje postavljenih ciljeva.

Revizija, takođe uključuje davanje preporuka za dalji rad sa posebnim naglaskom na što efikasniju i ekonomičniju zaštitu imovine i trošenje javnih sredstava putem jačanja internih kontrola. 

4 Nalazi i preporuke

4.1 Usklađenost sa zakonskim propisima 

Ministarstvo u revidiranoj godini nije u potpunosti poštovalo odredbe slijedećih zakonskih i podzakonskih akata:

10. Zakon o budžetima/proračunima u FBiH 

11. Zakon o izvršenju budžeta/proračuna FBiH 

12. Zakon o radnim odnosima i plaćama službenika organa uprave u FBiH 

Kolektivi ugovor za službenike organa uprave i sudske vlasti u FBiH 

13. Uredbu o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tijela federalne uprave i Uredbu o izmjenama i dopunama iste

Uredbu o postupku nabavke roba, uslugama i ustupanju radova 

14. Uredbu o računovodstvu budžeta/proračuna u FBiH 

15. Pravilnik o knjigovodstvu budžeta/proračuna u FBiH 

Preporuka menadžmentu

· Preporučuje se menadžmentu da dosljedno primjenjuje navedene zakonske, podzakonske i opće akte.

4.2 Menadžment i sistem internih kontrola

Revizijom rada menadžmenta i sistema internih kontrola revizorski tim je izvršio procjenu da li sistem interne kontrole u skladu sa INTOSAI standardima – tačka 142 pomaže zaštiti imovine i resursa, te da li se osigurava tačnost i cjelovitost računovodstvenih evidencija i pouzdanost finansijskih izvještaja u Ministarstvu.

Pravilnikom o unutrašnjoj organizaciji utvrđena je unutrašrnja organizacija, način rukovođenja i rada. Pravilnikom nije predviđeno odjeljenje interne kontrole, odnosno mjesto internog kontrolora, već je interna kontrola ugrađena u pojedinim sektorima u organizacijsku strukturu i obavlja se istovremeno uz obavljanje tekućih poslova, i predstavlja njegov sastavni dio. Ovo se prvenstveno odnosi na Sektor poljoprivrede – Odjel za podsticaje.
Odgovorne osobe u Ministarstvu revizorskom timu predočile su izradu dva akta u nacrtu i to Pravilnik o knjigovodstvu i Internoj reviziji i kontroli. 

Ministarstvo je svoje transakcije i poslovne događaje evidentiralo u Trezoru, a u Službi za zajedničke poslove organa i tijela F BiH vršio se obračun plaća, naknada plaća, naknada troškova zaposlenih kao i evidencija stalnih sredstava.

U Odjeljenju za pravne i opće poslove prema Pravilniku o unutrašrnjoj organizaciji za obavljanje finansijsko-računovodstvenih poslova predviđena su dva radna mjesta i to: jedan zaposlenik za mjesto stručnog saradnika za finansije i računovodstvo i jedan zaposlenik za mjesto samostalnog referenta za finansije.

Nisu napravljene pisane procedure o kolanju dokumentacije. Upravo iz ovog razloga revizorski tim je uočio dosta dokumentacije koja nije protokolisana i nije ovjerena od strane ovlaštene osobe. Izdaci za neku vrstu troškova isplaćeni su bez prethodne kontrole.

Preporuka menadžmentu

· Menadžment treba da unaprijedi funkciju interne kontrole kao skup postupaka kojih će se pridržavati svi zaposleni, u svrhu postizanja ciljeva na području :

· Efikasnog poslovanja

· Pouzdanog finansijskog izvještavanja i 

· Usklađenosti sa primjenjivim zakonima i propisima.

· Menadžment treba usvojiti računovodstvene politike, te uvesti takve kontrolne postupke kojima se osigurava nadzor nad imovinom i poslovnim knjigama, a što se postiže zahtjevom uposlenim u poštivanju odgovarajućih pisanih uputstava.

4.3  Menadžment i prethodna revizija

U Izvještaju o reviziji finansijskih izvještaja Ministarstva za 2001. godinu date su preporuke menadžmentu Ministarstva.

Tim za reviziju je konstatovao da se nije postupilo po slijedećim preporukama: 

u oblasti radnih odnosa nije se u potpunosti primjenjivao Zakon o radnim odnosima i plaćama službenika organa uprave u FBiH,

· nije ispitana opravdanost formiranja mnogobrojnih komisija,

· Uredba o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tijela federalne uprave i Kolektivni ugovor za službenike organa uprave i sudske vlasti u FBiH, nisu se u potpunosti primjenjivali,

· Uredba o postupku nabavke roba, uslugama i ustupanju radova nije se u potpunosti primjenjivao,

računovodstveno načelo akrualnosti nije se u potpunosti primjenjivalo,

· pravila oko utroška sredstava ( gorivo, tekuće održavanje i ostalo ), kao i pravila kojima se reguliše zaduženje vozila i čuvanje istih, nisu donijeta,

· tekući transferi nisu evidentirani analitički radi praćenja ostvarenja u odnosu na plan.

4.4 Izvršenje budžeta

4.4.1  Prihodi

Ukupni prihodi Ministarstva planirani su u iznosu od 66.974.738 KM, a ostvareni su u iznosu od 18.031.525 KM, što je za 48.943.213 ili 70,08 % manje u odnosu na plan.

Ministarstvo je vlastite prihode ostvarivalo po osnovu izdatih rješenja za uvoz, registracije objekata, registracije lijekova, kao i realizovanih nadzora izvoza, uvoza i provoza, naknada za preglede, federalnih taxa za certifikate i preglede.

U Glavnoj knjizi Trezora evidentirani su vlastiti prihodi Ministarstva u iznosu od 44.695 KM, koji su se uplaćivali na Jedinstveni račun Trezora. Ministarstvo nema potpunu evidenciju o naplaćenim prihodima, na taj način nije se moglo vršiti usaglašavanje sa evidencijom u Trezoru. Obzirom da Trezor ne vodi potpunu analitičku evidenciju naplate svih prihoda po budžetskim korisnicima, ova evidencija je nepouzdana.

Preporuka menadžmentu

· Ministarstvo treba planirati vlastite prihode i pratiti njihovo ostvarenje u cilju što efikasnije naplate i ukupnog povećanja budžetskih prihoda;

· U skladu sa Uputstvom o izvršavanju budžeta/proračuna sa Jedinstvenog računa, Trezor je obavezan da vrši praćenje, evidentiranje i nadzor ostvarivanja prihoda. Na taj način moguće je usaglašavanje sa evidencijom Ministarstva.

4.4.2 Rashodi

Rashodi i izdaci Ministarstva planirani su u iznosu od 66.974.738 KM, a ostvareni u iznosu od 18.031.525 KM, što u odnosu na plan predstavlja 26,92 %. Ovo smanjenje planiranih sredstava uslijedilo je prvenstveno intervencijom MMF-a, kojom je od planiranih sredstava Transfera za poljoprivredu u iznosu od 54.900.000 KM odobreno 10.100.000 KM, kao i odlukama Vlede F BiH o dodjeli iz tekuće rezerve i odlukama o unutrašnjoj preraspodjeli troškova Ministarstva

	R/b
	Opis
	Budžet za 2002.godinu
	Raspoloživa sredstva 31.12.2002.g.
	Izvršenje Budžeta za 2002.god.
	Indeks

5/3

	1
	2
	3
	4
	5
	6

	RASHODI I IZDACI (I+II+III)
	66.974.738
	18.257.807
	18.031.525
	26,92

	I    Tekući rashodi (a+b+c+d)
	66.874.738
	18.157.534
	18.020.887
	26,95

	a)  Plaće i naknade ( od 1 do 2 )
	1.256.600
	1.437.140
	1.414.117
	112,53

	1.
	Bruto plaće i naknade
	1.064.300
	1.073.540
	1.068.794
	100,42

	2.
	Naknade troškova zaposlenih
	192.300
	363.600
	345.323
	179,58

	b)  Doprinosi poslodavca
	118.400
	119.160
	118.400
	100,00

	3.
	Doprinosi na teret poslodavca
	118.400
	119.160
	118.400
	100,00

	c)  Izdaci za materijal i usluge
	899.738
	731.234
	618.409
	68,73

	4.
	Putni troškovi
	110.348
	95.727
	81.454
	73,82

	5.
	Izdaci za energiju
	33.124
	33.124
	27.362
	82,60

	6.
	Izdaci za komunalne usluge
	102.214
	102.214
	98.266
	96,14

	7.
	Nabavka materijala
	178.654
	45.606
	44.388
	24,85

	8.
	Izdaci za usluge prevoza i goriva
	54.194
	54.194
	33.571
	61,95

	9.
	Unajmljivanje imovine i opreme
	294.000
	294.000
	246.588
	83,87

	10.
	Izdaci za tekuće održavanje
	23.912
	34.922
	26.593
	112,21

	11.
	Izdaci za osiguranje i bankarske usluge
	17.444
	17.444
	8.687
	49,80

	12.
	Ugovorene usluge
	85.848
	54.005
	51.501
	59,99

	d)  Tekući transferi ( od 13 do 17)
	64.600.000
	15.870.000
	15.869.961
	24,56

	13.
	Transferi za poljoprivredu 
	54.900.000
	12.185.500
	12.214.678
	22,25

	14.
	Transferi za vodoprivredu
	1.200.000
	900.000
	900.000
	75,00

	15.
	Transferi za šumarstvo
	2.900.000
	134.500
	134.500
	4,64

	16.
	Transferi za veterinarstvo
	4.500.000
	1.550.000
	1.520.783
	33,79

	17.
	Transferi za programe IFAD 562 BA
	1.100.000
	1.100.000
	1.100.000
	100,00

	II  Izdaci za nabavku stalnih sredstava 
	100.000
	100.000
	10.365
	10,36

	18.Nabavka opreme za graničnu polj.inspekciju
	100.000
	100.000
	10,365
	10,36

	III Rashodi od internih transakcija
	0
	273
	273
	0,00

Značajnije napomene vezane za rashode

4.4.2.1.Bruto plaće 

Izdaci za bruto plaće isplaćeni su u iznosu od 1.068.794 KM, odnosno 100,42 % od planiranih. Ukupni izdaci po osnovu plaća za 92 zaposlena iznose 1.187.194 KM.

Obračun plaća i obračun obaveza poreza i doprinosa na plaću i iz plaća vršen je u skladu sa Zakonom o porezu na plaću i Zakonom o doprinosima. 

Metodom uzorka izvršen je uvid u platne liste organa uprave za mjesec januar, juni i decembar 2002. godine. 

U 2002. godini obračunato je 12 plaća za ukupno 92 zaposlena, a po sistematizaciji je predviđeno 99 zaposlenih. Budžetom za 2002. godinu predviđeno je 86 radnih mjesta. 

U revidiranoj godini dvanaest zaposlenika zasnovalo je radni odnos. U istoj godini u ovom Ministarstvu ukupno devet zaposlenika raskinulo je radni odnos po raznim osnovama.

Uvidom u personalnu dokumentaciju i rešenja o zasnivanju radnog odnosa, revizorski tim je metodom slučajnog uzorka uočio da je jedan zaposlenik već duže vrijeme zaposlen na određeno vrijeme kao granični inspektor za zaštitu bilja, odnosno svaka tri mjeseca donosilo se novo Rješenje o zasnivanju radnog odnosa na određeno vrijeme. Po usmenom obrazloženju odgovornih osoba u Ministarstvu, jedan od razloga ovakvog načina zasnivanja radnog odnosa jeste, što se ne zna da li će granični prijelaz na kojem je pomenuti službenik zaposlen biti ukinut ili neće. U 2003. godini pokrenuta je procedura da se njegov status riješi, odnosno da pomenuti službenik zasnuje stalni radni odnos. 

Metodom uzorka, tim za reviziju pronašao je za jednog zaposlenika dva rješenja pod istim brojem i datumom, a sa različitim koeficijentom za obračun plaće. Uvidom u platne liste ustanovljeno je da se obračun plaće vršio po koeficijentu koji nije usklađen sa Pravilnikom o plaćama službenika.

4.4.2.2. Naknade troškova zaposlenih

Naknade troškova zaposlenih planirane su u iznosu od 192.300 KM, a ostvarene u iznosu od 345.323 KM, što predstavlja prekoračenje u odnosu na plan za 153.023 KM ili 79,58 %. Obzirom da Budžetom sredstva za ove namjene nisu bila realno planirana, na osnovu Zahtjeva Ministarstva, Vlada BiH je Odlukom iz Tekuće rezerve odobrila izdvajanje sredstava na poziciji Naknade troškova zaposlenih.

Ove naknade sastoje se od slijedećeg:

	1
	Naknade za prevoz sa posla i na posao
	65.596 KM

	2
	Naknade za korištenje ličnog vozila
	3.213 KM

	3
	Naknade troškova za smještaj dužnosnika
	11.170 KM

	4
	Naknade za odvojeni život
	12.526 KM

	5
	Naknade za topli obrok tokom rada
	178.232 KM

	6
	Regres za godišnji odmor
	42.671 KM  

	7
	Otpremnine zbog odlaska u penziju
	7.575 KM

	7
	Jubilarne nagrade 
	11.984 KM

	8
	Pomoć u slučaju smrti
	11.726 KM

	9
	Naknada za bolovanje preko 45 dana
	630 KM

	
	Ukupno
	345.323 KM


Naknade za prevoz na posao i sa posla

Ove naknade isplaćene su u iznosu od 65.596 KM. Isplata ovih naknada za pojedine zaposlenike vršila se na osnovu odluka donesenih od strane ministra. Za zaposlenike koji su koristili službena vozila za odlazak na posao i sa posla na osnovu odluka, metodom uzorka utvrđeno je da su se pojedine isplate vršile bez popratne dokumentacije navedene u odluci ( priloženi računi za gorivo i nalog za korištenje vozila ). 

Naknade troškova za smještaj dužnosnika

Na ime ovih naknada isplaćen je u iznos od 11.170 KM, na osnovu zaključenih ugovora o zakupu stana. Revizorskom timu nije dat na uvid način odabira najpovoljnijeg zakupodavca. Za dva korisnika nije dato na uvid rješenje o odobrenju korištenja privatnog smještaja od strane premijera uz saglasnost zamjenika premijera, što nije u skladu sa članom 16. Uredbe o naknadama i drugim materijalnim pravima rukovoditelja izvršnih organa vlasti FBiH i službenike federalnih ministarstava i drugih tijela federalne uprave.

Takođe, uvidom u predočene ugovore o zakupu stana, revizorski tim je uočio da ugovori nisu ovjereni u Poreznoj upravi. Za jednog korisnika nije dat na uvid Ugovor zaključen za period od 01.04. do 01.06.2002. god., a za dva korisnika ugovori su zaključeni na određeno vrijeme i to za period od 1.01. do 30.06.2002. godine, a za period od 01.07. do 31.12.2002. god. ugovor se nije produžio, iako su se naknade redovno isplaćivale.

Zakupnina za korištenje stana uplaćivala se na tekući račun korisnika stana, iako po Ugovoru o zakupu zakupac, Ministarstvo, je bilo dužno plaćati zakupninu na tekući račun zakupodavca.

Po ugovoru, porez na promet usluga zaračunat je u cijenu, a revizijskom timu nije dat na uvid dokaz o uplati istog.

U iznosu isplaćenih naknada troškova za smještaj dužnosnika evidentirana je i isplata po računu na ime hotelskog smještaja za dužnosnika Vlade FBiH. 

Revizorskom timu nije dato na uvid odobrenje za korištenje hotelskog smještaja od strane premijera uz saglasnost zamjenika premijera. 

Naknade za odvojeni život

U okviru ove pozicije isplaćeni su izdaci u iznosu od 12.526 KM. Tim za reviziju je utvrdio da dio iskazanih izdataka po svojoj prirodi ne predstavlja naknadu za odvojeni život u skladu sa važećim propisima. Naime, po usmenom obrazloženju odgovornih osoba u Ministarstvu doznali smo da se na osnovu donijetog Rješenja vršila isplata naknada troškova za odvojen život od porodice za jednog zaposlenog. Revizorskom timu data je na uvid i Odluka kojom se istom zaposleniku vršila isplata sredstava na ime pravdanja troškova goriva za prevoz na posao i sa posla što je suprotno Uredbi.

Regres za godišnji odmor

Regres za godišnji odmor isplaćen po dva osnova i to: prvi osnov je 70 % plaće zaposlenih ( konkretno za mjesec VI/2002 ) i drugi osnov je prosječna neto plaća u FBiH u prethodna tri mjeseca (konkretno za II-IV 2002. godine.) Revizorskom timu je naknadno data na uvid Odluka o isplati regresa, koja nije ovjerena od strane ministra, kao i spisak zaposlenih na kojem nije naveden iznos o visini primljenog regresu i ovjere od strane ovlaštene osoba.

Jubilarne nagrade

U okviru ove pozicije evidentirana je  isplata u iznosu od 1.784 KM na ime jubilarnih nagrada za stabilnost u radu za osam zaposlenih kojima greškom nagrada nije isplaćena u 2001. godini, a imali su pravo u skladu sa članom 28. Kolektivnog ugovora za službenike organa uprave i sudske vlasti u FBiH. Obzirom da se ove isplate odnose na period 2001. godine, na taj način narušeno je načelo akrualne osnove, odnosno rashodi nisu iskazani i nisu teretili poslovnu godinu na koju se odnose. Na pomenute isplate nije plaćen pripadajući porez iako je u Izvještaju o obavljenoj reviziji za 2001. godinu, data preporuka da se na isplate po ovom osnovu trebaju platiti pripadajući porezi.

4.4.2.3. Izdaci za materijal i usluge

Izdaci za materijal i usluge planirani su u iznosu od 899.738 KM, a isplaćeni u iznosu od 618.409 KM, što predstavlja 68,73 % od planiranih sredstava.

	1
	Putni troškovi
	81.454 KM

	2
	Izdaci za energiju
	27.362 KM

	3
	Izdaci za komunalne usluge
	98.265 KM

	4
	Nabavka materijala
	44.388 KM

	5
	Izdaci za usluge prevoza i goriva
	33.571 KM

	6
	Unajmljivanje imovine i opreme
	246.588 KM

	7
	Izdaci za tekuće održavanje
	26.593 KM

	8
	Izdaci za osiguranje i bankarskih usluga pl. prometa
	8.687 KM

	9
	Ugovorene usluge
	51.501 KM

	
	Ukupno
	618.409 KM


Putni troškovi

Uvidom u obračun i isplatu putnih naloga utvrđeno je da se u većini slučajeva putni nalozi nisu u potpunosti popunjavali tj. nisu imali kratak izvještaj o obavljenom službenom putovanju, što nije u skladu sa članom 22. Uredbne o naknadama za putne troškove.

Izdaci za komunalne usluge

U okviru ove pozicije najznačajniju stavku predstavljaju izdaci za telefon i poštanske usluge.

Uvidom u dokumentaciju utvrđeno je da je potrošnja bila iznad ograničene, a obračun razlike troškova od dozvoljenih nije se obračunavao i podmirivao iz plaće službenika, kako je navedeno u Zaključku, zašto je odgovoran rukovodilac Ministarstva.

Uvidom u dokumentaciju revizorski tim je metodom uzorka ustanovio da se sa pozicije izdataka tefonskih i poštanskih usluga vršilo plaćanje računa PTT usluga koji se ne odnose na Ministarstvo. Tako na primjer, računi PTT usluga za 12/02.godine u iznosu od 1.746,90 KM glase na drugo pravno lice, a odobreni su za plaćanje od strane ovlaštene osobe ovog Ministarstva.

Nabavka materijala

Na osnovu usmenog obrazloženja odgovorne osobe, prilikom nabavke administrativnog materijala do septembra 2002. godine, nije se provodio postupak odabira najpovoljnijeg ponuđača u skladu sa Uredbom o postupku nabavke robe, uslugama i ustupanju radova iako je Ured za reviziju budžeta/proračuna dao preporuku u Izvještaju o obavljenoj reviziji za 2001. godinu. 

Izdaci za usluge prevoza i goriva

Iako je Ured za reviziju u Izvještaju o reviziji za 2001. godinu dao preporuku da se provodi Uredba o postupku nabavke roba, uslugama i ustupanju radova, revizorski tim je utvrdio da se ni kod nabavki goriva u 2002. godini isti nije provodio. Takođe, nisu donijeta interna pisana pravila oko zaduženja službenih vozila Ministarstva i ograničenja potrošnje goriva.

Unajmljivanje imovine i opreme

U okviru ovih izdataka najznačajnije pozicije predstavljaju izdaci koji se odnose na zakupninu za korištenje kancelarijskog prostora. U ovom iznosu uključeni su i izdaci za zakup zemljišta na graničnim prelazima gdje su locirani kontejneri za potrebe smještaja granične inspekcije.

Uvidom u dokumentaciju, metodom uzorka uočen je evidentirani račun za zakup kontejnera, a Ugovor sklopljen sa dobavljačem nije predočen.

Ugovorene usluge 

Metodom slučajnog uzorka kod računa dobavljača za nabavku blok računa, revizorski tim je utvrdio da se prilikom ove nabavke za potrebe Ministarstva provodio postupak odabira najpovoljnijeg ponuđača.

Naime, nakon zahtjeva za odobrenje sredstava za nabavku materijala, Rješenjem je imenovana komisija. Prikupljene su ponude i isti dan sačinjen je Izvještaj o radu komisije za izbor najpovoljnije ponude za nabavku blok računa. Komisija je nakon analize podnesenih ponuda, odabrala ponuđača koji nije bio najpovoljniji. 

Metodom uzorka tim za reviziju je ustanovio da su u knjigovodstvu evidentirani i računi na ime korištenja ugostiteljskih usluga, koji nisu protokolisani i ovjereni na propisan način, odnosno na računu nije naznačeno ko je koristio uslugu i nema ovjere ovlaštene osobe koja odobrava isplatu.

Uočeno je takođe, da su evidentirani i neki računi na kojima nije naznačeno na koga glase, nema broja računa, nema protokola, specifikacije iz koje se može vidjeti da se radi o uslugama reprezentacije, nema ovjere osobe koja je koristila usluge kao ni ovjere ovlaštene osobe koja odobrava isplatu, što ukazuje na potrebu uvođenja sistema interne kontrole.

Na ime isplaćenih naknada po osnovu Ugovora o privremenim i povremenim poslovima utrošeno je 11.332 KM.

Ugovori o privremenim i povremenim poslovima sklopljeni su sa vanjskim saradnicima i zaposlenim u Ministarstvu. Ugovori su sklopljeni za poslove davanja mišljenja i saglasnosti na šumskogospodarsku osnovu, na godišnji plan gospodarenja, odobravanje lovoprivredne osnove za lovišta i druga odobrenja iz oblasti šumarstva i lovstva kao i davanje mišljenja na zahtjev za stavljanje lijekova u promet koji se upotrebljavaju u veterinarstvu.

Isplate naknada članovima komisija vršene su na osnovu Rješenja u kojima je utvrđena visina naknade za rad u komisijama. Rješenja nisu u skladu sa Pravilnikom o unutrašnjoj organizaciji Federalnog ministarstva poljoprivrede, vodoprivrede i šumarstva – odnosno sistematizacijom radnih mjesta, jer su navedeni poslovi predviđeni u opisu redovnih poslova Ministarstva.

Revizorski tim je mišljenja da je sa spoljnim saradnicima trebalo zaključiti ugovor u djelu u kome bi se definirala prava i obaveze naručioca i izvršioca posla, kao i visina naknade. Na sve isplaćene naknade su obračunati i uplaćeni porezi.

4.4.2.4. Tekući transferi

Transferi za poljoprivredu

Na ime Transfera za poljoprivredu Budžetom je predviđeno 54.900.000 KM. Intervencijom MMF-a Ministarstvo nije moglo koristiti sredstva u punom iznosu. MMF je odobrio iznos od svega 10.100.000 KM, a ostatak od 44.800.000 KM nije bio dostupan Ministarstvu za korištenje.

Ministarstvo je napravilo Program i plan raspodele sredstava za podsticaje u primarnoj poljoprivrednoj proizvodnji u iznosu od 10.100.000 KM.

Iz ovih sredstava trebalo je izmiriti i obavezu za neisplaćene premije za proizvodnju mlijeka iz 2001.godine u ukupnom iznosu 3.514.468 KM, i obavezu za neisplaćene premije za proizvodnju sirovog duhana za 2001. god. u iznosu od 1.334.618 KM.
Sredstva u iznosu od 3.630.386 KM, koja su bila namjenjena za transfere – premije za mlijeko i duhan za 2001. godinu povučena su u Trezor 19.01.2002. godine, zbog prelaska na trezorski način poslovanja. 

Ministarstvo se pismeno u više navrata obraćalo Federalnom ministarstvu finansija/financija, da se sredstva koja su povučena sa njihovog računa iskoriste za namjene za koje su i bila predviđena. Iz ovih razloga neisplaćene premije za 2001.godinu, morale su se isplatiti na teret budžeta za 2002.godinu.

Trezor postupa isključivo po principu fiskalne godine koja ne odgovara agrarnoj godini to i aplikacije za premije na mlijeko i duhan koje pristignu iz kantona na obradu u Ministarstvo, prenose se kao prijavljena obaveza iz prethodne godine.

Ministarstvu je u 2002. godini na ime Tranfera za poljoprivredu pored 10.100.000 KM, odobreno i 2.100.000 KM Odlukom Vlade FBiH.

Novčani podsticaji u primarnoj poljoprivrednoj proizvodnji ostvareni su na osnovu Odluke o odobravanju izdvajanja sredstava iz Budžeta FBiH za 2002. godinu Federalnom ministarstvu poljoprivrede, vodoprivrede i šumarstva, Odluke o zaštitnim cijenama poljoprivrednih proizvoda u 2002. godini koje je donijela Vlada FBiH, Uputstva za ostvarivanje novčanih podsticaja u primarnoj poljoprivrednoj proizvodnji koju je donio ministar.

Sa pozicije Transfera za poljoprivredu izvršena je isplata sredstava za dva projekta, i to: na ime zaštite bilja po Projektu “ Istraživanje kukuruzne zlatice na području F BiH u 2002.godini ” na osnovu saglasnosti Vlade BiH Poljoprivrednom fakultetu Univerziteta u Sarajevu doznačena su novčana sredstva u iznosu od 57.500,00 KM. Ovaj Projekat je u potpunosti realizovan; po Projektu “ Zaštita poljoprivrednog bilja od uzročnika bolesti, štetočina i korova na području FBiH u 2002. godini “ sklopljen je Ugovor sa Poljoprivrednim fakultetom u Sarajevu u iznosu od 158.685 KM i za ovaj projekat je putem Trezora isplaćen avans u visini 58.637 KM i naknadno preostali iznos po Ugovoru.

Revizorskom timu dat je na uvid i Izvještaj o radu na pomenutom projektu.

Transfer za vodoprivredu

Budžetom na ime Transfera za vodoprivredu predviđeno je 1.200.000 KM. Dopisom Federalnog ministarstva finansija/financija i intervencijom MMF-a, Transfer za vodoprivredu u ovom iznosu, odgođen je do septembra 2002. godine.

Odlukom o preraspodjeli sredstava iz Budžeta FBiH za 2002. godinu za Federalno ministarstvo odobrena su sredstva na ime Transfera za vodoprivredu u iznosu od 900.000 KM. Ugovor o namjenskom prenosu sredstava u iznosu od 900.000 KM, sklopljen je između Ministarstva i Javnog preduzeća za “ Vodno područje slivova rijeke Save “, na ime odbrane od poplava. Javno preduzeće je bilo u obavezi raspisati tender za izvođenje radova na odbrambenim objektima na rijeci Savi, kao i da Ministarstvu dostavi Izvještaj o utrošku sredstava, ali do dana revizije to nije učinjeno.

Transteri za šumarstvo

Ovi transferi planirani su u iznosu od 2.900.000 KM. Intervencijom MMF sredstva su bila odgođena i Ministarstvu nisu bila dostupna za korištenje. Međutim, uvidom u dokumentaciju utvrđeno je da je donijeta Odluka o odobravanju izdvajanja sredstava iz Budžeta Federalnog ministarstva za Šumarski fakultet Univerziteta u Sarajevu .

Zaključen je Ugovor sa Šumarskim fakultetom u iznosu od 134.500 KM za realizaciju Projekata: “ Uređenje i gazdovanje sjemenskom sastojinom Pančićeve omorike “, “ Uređenje i gazdovanje sjemenskim sastojinama “, “ Uređenje i gazdovanje sjemenskom sastojinom brekinje “, “ Metodika za uređivanje i gazdovanje sjemenskim objektima “, “ Uređenje i gazdovanje sjemenskom sastojinom bukve “, “ Promjene u strukturi prašumskog rezervata Trstionica “ i “ Uređenje i gazdovanje sjemenskom sastojinom ariša “.

Iako sredstva za isplatu Transfera za šumarstvo nisu odobrena, Ministarstvo je iste realizovalo i iskazalo u okviru pozicije Subvencije javnim preduzećima.

Transferi za veterinarstvo

Federalni ministar poljoprivrede, vodoprivrede i šumarstva je donio Naredbu o mjerama zaštite životinja od zaraznih i parazitarnih bolesti i njihovom finansiranju. 

Ministarstvo se obratilo Vladi FBiH zahtjevom za interventno izdvajanje sredstava iz Tekuće rezerve Budžeta FBiH, a u cilju provođenja mjera zdravstvene zaštite životinja radi otkrivanja i sprečavanja zaraznih bolesti životinja na teritoriji FBiH. S tim u vezi, Vlada FBiH je Odlukom iz Budžeta FBiH, izdvojila sredstva u iznosu od 350.000 KM koja su se proslijedila kantonalnim ministarstvima na dalju realizaciju.

Takođe,Vlada BiH je Odlukom iz Budžeta FBiH odobrila sredstva u iznosu od 1.200.000 KM za iste namjene.

Veterinarska služba Ministarstva je pripremila Program za raspodjelu sredstava, a Odlukom ministra sredstva su usmjerena na kantone u kojima je bilo potrebno interventno djelovati. Kantonalno ministarstvo je sredstva raspodjeljivalo na općine u svom sastavu. Doznačene su tri tranše, od kojih je treća u januaru 2003. godine.

Za realizaciju Odluke ministra, na način da se sredstva raspodjele za namjene i u iznosima navedenim u Odluci, odgovorno je Kantonalno ministarstvo poljoprivrede, vodoprivrede i šumarstva, kojem su sredstva upućena, a koje je bilo obavezno Federalnom ministarstvu dostaviti detaljan izvještaj o utrošku interventnih sredstava. Do dana revizije takve izvještaje su dostavili samo Zeničko-dobojski i Tuzlanski kanton.

Preporuka menadžmentu

· Korisnici treba da koriste sredstva samo za namjene koje su određene budžetom, i to do visine utvrđene u njegovom Posebnom dijelu;

· Radno pravni status zaposlenih u Ministarstvu treba rješavati u skladu sa važećim propisima;

· Obračunavati i isplaćivati naknade u skladu sa Uredbom o naknadama i drugim materijalnim pravima rukovoditelja izvršnih organa vlasti u FBiH i službenika federalnih ministarstava i drugih tijela federalne uprave i Uredbom o izmjenama i dopunama iste i Kolektivnim ugovorom za službenike organa uprave i sudske vlasti u FBiH;

· Nabavku materijala, roba, usluga i izvođenje radova vršiti u skladu sa Uredbom o postupku nabavke roba, uslugama i ustupanju radova;

· Primjenjivati odredbe člana 21. Uredbe o računovodstvu i člana 40. Pravilnika o knjigovodstvu budžeta/proračuna u FBiH, koji se odnose na priznavanje rashoda;

· U potpunosti primjenjivati računovodstveno načelo tačnosti, istinitosti, pouzdanosti, sveobuhvatnosti, blagovremenosti i pojedinačno iskazivanje pozicija u skladu sa članom 4. Uredbe o računovodstvu budžeta/proračuna u FBiH;

· Preispitati opravdanost rada članova komisija i da se za rad na takvim poslovima ne angažuju zaposleni kojima su takvi poslovi u opisu redovnih radnih aktivnosti u skladu sa Pravilnikom o unutrašnjoj organizaciji;

· Evidenciju tekućih transfera voditi analitički u skladu sa planiranim budžetom, radi adekvatnog praćenja ostvarenih transfera u odnosu na planirane;

· Za isplate sa transfera osigurati povratnu informacija o namjenskom utrošku sredstava radi pravovaljanog i transparentnog  izvještavanja o utrošenim sredstvima; 

· Donijeti pisana pravila kojima će se utvrditi način i visina utroška goriva i sredstava za tekuće održavanje.

4.5 Stalna sredstva

Uvidom u predočenu dokumentaciju revizorski tim je konstatovao slijedeće: Komisija za popis imovine, novčanih sredstava, potraživanja i obaveza sa stanjem na dan 31.12.2002. godine imenovana je Rješenjem ministra.

Revizorskom timu nije dat na uvid Elaborat o popisu iz kojeg bi se vidjelo da je usklađeno knjigovodstveno sa stvarnim stanjem što nije u skladu sa člankom 73-75 Pravilnika o knjigovodstvu budžeta/proračuna FBiH, već Izvještaj popisne komisije o izvršenoj inventuri Ministarstva koji nije protokolisan. 

U navedenom Izvještaju utvrđeno je da Ministarstvo posjeduje sredstva koja se nisu nalazila na inventurnim listama. Popisna komisija je predložila da se navedena oprema uknjiži u imovinu Ministarstva. Obzirom da nije formirana komisija za procjenu stalnih sredstava, ista Komisija koja je vršila popis izvršila je i procjenu. 

Izvršena je nabavka stalnih sredstava u ukupnom znosu od 10.364,71 KM. Za ovu namjenu sredstva su predviđena budžetom. Nabavka stalnih sredstava nije u potpunosti izvršena u skladu sa Uredbom o postupku nabavke robe, uslugama i ustupanju radova. 

Uvidom u dokumentaciju ustanovljeno je da je donijeta Odluka za nabavku kompjuterske opreme i Rješenje o imenovanju komisije za nabavku iste. Istog dana sačinjen je Izvještaj o radu Komisije za izbor najpovoljnijeg ponuđača za nabavku, a neke ponude koje su predočene, datirane su nakon datuma odabira najpovoljnijeg ponuđača. 

Takođe je izvršena nabavka jednog računara i jednog printera gdje nije proveden postupak odabira najpovoljnijeg ponuđača, iako je donijeta Odluka o nabavci i Rješenje o imenovanju komisije.

Izvršena je nabavka mobitela i plaćena je profaktura na kojoj nije naznačen broj, nema narudžbenice, niti ovjere. Revizorskom timu nije dat na uvid račun, niti otpremnica iz koje se vidi ko je preuzeo aparat.

Uvidom u dokumentaciju o nabavci mobilnog aparata data je na uvid faktura-otpremnica koja nije protokolisana niti ovjerena od strane ovlaštene osobe. Kod nabavke mobitela takođe nije proveden postupak odabira najpovoljnijeg ponuđača. I kod nabavke autokasetofona za službeno auto nije proveden postupak odabira najpovoljnijeg ponuđača, nema narudžbenice niti ovjere profakture na osnovu koje je izvršeno plaćanje. Revizorskom timu nije dat na uvid račun za nabavljeni auto-kasetofon.

Komisija za popis stalnih sredstava u svom Izvještaju o izvršenom popisu predložila je da se izvrši rashod stalnih sredstava sa stanjem na dan 31.12.2002. godine. Na osnovu prijedloga komisije donijeta je Odluka o rashodu stalnih sredstava u kojoj su navedena sredstva za rashod. 

Odlukom o rashodu stalnih sredstava isknjižena su i dva vozila marke Passat 1,9 TDI 610, koja su ukradena početkom 2001. godine.

I u Izvještaju o obavljenoj reviziji za 2001. godinu, takođe je konstatovano da su ta dva putnička automobila ukradena, ali ih Ministarstvo nije isknjižilo iz evidencije stalnih sredstava, već je to učinjeno sa 31.12.2002. god.

Vezano za evidenciju vozila pored analitičke evidencije u knjigovodstvu Ministarstva ne postoji dokumentacija o zaduženosti osobe odgovorne za vozilo ( reversi ).

U Izvještaju o izvršenoj inventuri u Ministarstvu popisna komisija je naznačila da na graničnom prijelazu Orašje postoje 2 vozila koja su vlasništvo Ministarstva, a ista nisu evidentirana u knjigovodstvenoj evidenciji stalnih sredstava.

Revizorski tim je mišljenja da se treba pokreniti postupak oko utvrđivanja vlasništva nad pomenutim vozilima i evidentirati ih u imovinu Ministarstva.

U Izvještaju o reviziji za 2001. godinu Ured za reviziju budžeta/proračuna u FBiH je dao preporuku vezano za evidenciju vozila koja nije provedena.

Preporuka menadžmentu 

· Regulisati vlasništvo svih stalnih sredstava Ministarstva;

Izvršiti usklađivanje stalnih sredstava iskazanih u knjigovodstvu sa stvarnim stanjem utvrđenim popisom na dan 31.12. u skladu sa članom 23. Uredbe o računovodstvu budžeta/proračuna u FBiH;

· Prilikom nabavki Ministarstvo se mora u potpunosti pridržavati Uredbe o postupku nabavke roba, uslugama i ustupanju radova;

· Obavezno voditi Knjigu kapitalne imovine i Knjigu inventara u skladu sa članom 64. Pravilnika o knjigovodstvu budžeta/proračuna u FBiH;

· Donijeti pravila i postupke kojima će se regulirati način zaduženja stalnih sredstava i čuvanje istih;

4.6 Obaveze

U finansijskim izvještajima iskazane su obaveze u ukupnom iznosu od 3.910.942 KM. Iznos od 3.783.128 KM odnosi se na obaveze po osnovu premija, obaveze prema dobavljačima po osnovu materijalnih troškova, a iznos od 127.814 KM odnosi se na obaveze prema zaposlenim.Obaveze se sastoje iz slijedećih stavki:

	· Obaveze po osnovu premija za mlijeko                   
	 1.716.599,21 KM

	· Obaveze po osnovu premija za stoku                         
	 728.765,22 KM

	· Obaveze po osnovu premija za povrće                       
	 489.472,20 KM

	· Obaveze po osnovu premija za voće                         
	   113.768,55 KM

	· Obaveze po osnovu subvencija za veterinarstvo    
	     678.950,12 KM

	· Obaveze prema dob. po osnovu mater. trošk. ( PTT,elektr.energ.,rez.dijel.,servis,ugov.usluge, nab.kanc.mat.)  
	 55.674.46 KM

	· Obaveze prema zaposlenim                                        
	 127.814,20 KM

	· Ukupne obaveze na dan 31.12.2002.god.               
	.910.942,46 KM


Obaveze je trebalo izmiriti na teret Budžeta 2002.godine, a ne teretiti Budžet za 2003.godinu.

5 Računovodstvo
Ministarstvo je u 2002. godini svoje transakcije i poslovne događaje evidentiralo u Trezoru. Ministarstvo nije imalo svoju radnu jedinicu i nije bilo direktno povezano sa Trezorom. 
Računovodstveni poslovi Ministarstva obavljaju se u Odjeljenju za pravne i opće poslove, gdje se vrše administrativni i materijalno-finansijski poslovi. Obračun plaća, naknada plaća, naknada troškova zaposlenih i evidenciju stalnih sredstava obavljaju se u Službi za zajedničke poslove organa i tijela FBiH.

Obzirom na veličinu Ministarstva i obim poslova koji se obavljaju u finansijskoj službi, mišljenja smo da dva zaposlena koja obavljaju te poslove, nisu dovoljna kako bi se na vrijeme i kvalitetno odgovorilo svim zahtjevima. Slaba je koordinacija između Odsjeka za podsticaje i Sektora za finansije sa Trezorom u vezi informacije o plaćanju i naplati.
Računovodstveno evidentiranje vrši na osnovu Uredbe o računovodstvu budžeta/proračuna i Pravilnika o knjigovodstvu budžeta/proračuna FBiH. Nisu donijeta pisana pravila o kolanju dokumentacije .

Preporuka menadžmentu

· Ministarstvo mora imati nadzor nad svim računovodstvenim poslovima.

6 Zaključak
Tokom revizije uočeni su nedostaci koji su dijelom uzrokovani usljed nedovoljnog sistema internih kontrola kojeg treba unaprijediti kroz primjenu datih preporuka.
Revizorski tim smatra da menadžment treba posebnu pažnju usmjeriti na:

realnije planiranje prihoda i rashoda

izvršenje budžeta po obimu i strukturi u okviru odobrenog

evidenciju tekućih transfera voditi analitički u skladu sa planiranim, radi adekvatnog praćenja

poštivanju svih zakona, uredbi i pravilnika navedenih u ovom Izvještaju u oblasti svog djelovanja

pravilno evidentiranje stalnih sredstava 

napraviti plan aktivnosti na povećanju i naplati vlastitih prihoda.

Vjerujemo da će menadžment Ministarstva pokloniti punu pažnju provođenju naših preporuka i time poboljšati transparentnost, efikasnost i ekonomičnost trošenja javnog novca.

KOMENTAR

Federalno ministarstvo poljoprivrede, vodoprivrede i šumarstva, u ostavljenom roku, pismeno se očitovalo na Izvještaj o reviziji finansijskih izvještaja za 2002. godinu i Izvještaj prihvatilo bez primjedbi.

		R.b.		Opis		Izvršenje Budžeta za 2002.god.

		RASHODI I IZDACI ( I+II)				18,031,525		100.00%

		1.		Bruto plaće i naknade		1,068,794		5.93%

		2.		Naknade troškova zaposlenima		345,323		1.92%

		7.		Nabavka materijala		44,388

		8.		Izdaci za usluge prevoza i goriva		33,571

		9.		Unajmljivanje imovine i opreme		246,588

		10.		Izdaci za tekuće održavanje		26,593

		11.		Izdaci za osiguranje i bankarske usluge		8,687

